
<<Գույք նվիրելու մասին>> ՀՀ կառավարության որոշման նախագծի վերաբերյալ
1. Անհրաժեշտությունը` <<Գույք նվիրելու մասին>> Հայաստանի Հանրապետության կառավարության որոշման նախագծի ընդունումը պայմանավորված է նրանով, որ ՀՀ կառավարության 27.11.2008թ. <<Գույք մասնավորեցնելու և օտարելու մասին>> N1435-Ն որոշման 23-րդ, 24-րդ, 25-րդ, 26-րդ, 27-րդ, 28-րդ, 29-րդ և 30-րդ կետերով նախատեսված էր Երևան քաղաքի Սեպտեմբերի 3-ի N1 հասցեում (17.05.2006թ. տրված անշարժ գույքի սեփականության (օգտագործման) իրավունքի գրանցման վկայական N1517733)` 7078581.67 ՀՀ դրամ հաշվեկշռային արժեքով և Արշակունյաց N52/1 հասցեում (21.04.2006թ. տրված անշարժ գույքի սեփականության (օգտագործման) իրավունքի գրանցման վկայական N2010668)` 1601846.36 ՀՀ դրամ հաշվեկշռային արժեքով անշարժ գույքի վաճառքը աճուրդով: Սակայն վերը նշված տարածքների վաճառքի աճուրդը չի կայացել և այդ տարածքները ՀՀ կառավարությանն առընթեր պետական գույքի կառավարման վարչության կողմից սահմանված կարգով հանձնվել է վարձակալության <<Փյունիկ>> բարեգործական հիմնադրամին: Այդ իսկ պատճառով <<Փյունիկ>> բարեգործական հիմնադրամը դիմել է ՀՀ տարածքային կառավարման նախարարության ջրային տնտեսության պետական կոմիտե վերը նշված տարածքները հիմնադրամին նվիրելու խնդրանքով: Այդ տարածքները գտնվում են տեխնիկապես վատթար վիճակում, որի պահպանման համար պահանջվում են լրացուցիչ ծախսեր, որը կոմիտեի պահպանման ծախսերով նախատեսված չեն, իսկ <<Փյունիկ>> բարեգործական հիմնադրամը պարտավորվում է բարեկարգել և վերանորոգել տվյալ տարածքները:
2. Ընթացիկ իրավիճակը և խնդիրները` ներկայումս <<Փյունիկ>> բարեգործական հիմնադրամն իր գործունեությունն իրականացնում է Երևան քաղաքի Սեպտեմբերի 3-ի N1 և Արշակունյաց N52/1 հասցեներում գտնվող վարձակալված տարածքներում առանց որևէ մշտական գրասենյակային տարածքներ ունենալու, ինչն էականորեն դժվարացնում է հիմնադրամի առջև դրված նպատակների ամբողջական իրականացմանը: 
3. Տվյալ բնագավառում իրականացվող քաղաքականությունը`  Երևան քաղաքի Սեպտեմբերի 3-ի N1 և Արշակունյաց N52/1 հասցեներում գտնվող տարածքները ներկայումս չեն օգտագործվում ՀՀ տարածքային կառավարման նախարարության ջրային տնտեսության պետական կոմիտեի կողմից, իսկ  <<Փյունիկ>> բարեգործական հիմնադրամը չունի իր գործունեությունն արդյունավետ ծավալելու համար մշտական գրասենյակային տարածքներ: Այս խնդրի լուծման նպատակով էլ պատրաստվել է վերը նշված կառավարության որոշման նախագիծը:

Համաձայն ՀՀ կառավարության առընթեր անշարժ գույքի կադաստրի պետական կոմիտեի Էրեբունի տարածքային ստորաբաժանման կողմից ներկայացված տեղեկատվության` Սեպտեմբերի 3-ի N1 և Արշակունյաց N52/1 հասցեներում գտնվող անշարժ գույքը գտնվում է տարածագնահատման 6 (վեցերորդ) գոտում, որտեղ տարածագնահատման գոտիականության գործակիցը կազմում է 0.32, իսկ հողի 1քմ կադաստրային արժեքը 6960 (վեց հազար ինը հարյուր վաթսուն) ՀՀ դրամ:
4. Կարգավորման նպատակը և բնույթը` գնահատելով ընթացիկ իրավիճակը` առաջացած խնդրի լուծման նպատակով Երևան քաղաքի Սեպտեմբերի 3-ի N1 և Արշակունյաց N52/1 հասցեներում գտնվող տարածքները ՀՀ տարածքային կառավարման նախարարության ջրային տնտեսության պետական կոմիտեի կողմից վերը նշված ՀՀ կառավարության որոշման նախագծով նախատեսվում է նվիրել  <<Փյունիկ>> բարեգործական հիմնադրամին` իր գործունեությունն արդյունավետ ծավալելու համար:
5. Նախագծի մշակման գործընթացում ներգրավված ինստիտուտները` ներկայացված որոշման նախագիծը մշակվել է  ՀՀ տարածքային կառավարման նախարարության ջրային տնտեսության պետական կոմիտեի աշխատակազմի կողմից, որի վերաբերյալ ստացվել են ՀՀ ֆինանսների և ՀՀ արդարադատության նախարարությունների, ՀՀ կառավարությանն առընթեր պետական գույքի կառավարման վարչության և  ՀՀ կառավարությանն առընթեր անշարժ գույքի կադաստրի պետական կոմիտեի կարծիքները:
6. Ակնկալվող արդյունքը` վերը նշված ՀՀ կառավարության որոշման նախագծի ընդունումը հնարավորություն կտա  <<Փյունիկ>> բարեգործական հիմնադրամին իրականացնելու հասարակական և բարեգործական լայնածավալ գործունեություն հանրապետության ողջ տարածքում, ինչպես նաև <<Փյունիկ>> բարեգործական հիմնադրամի կողմից Հայաստանի Հանրապետության կրթական, մշակութային, առողջապահական, սպորտային կազմակերպությունների, մանկատների, ծերանոցների, նախադպրոցական հաստատությունների բնականոն գործունեությանն օժանդակելու նպատակով: 
ՀՀ ՏԿՆ ջրային տնտեսության պետական կոմիտեի նախագահ 

Անդրանիկ Անդրեասյան






